
* لە بواری هونەریدا ئێستا خەریكی چیی؟
- زنجیرە درامای )رۆژگارە تەریبەكان( كە ئێس������تا 
لە كەناڵی كوردس������تان تیڤی نمایش دەكرێت نوێترین 

كاری هونەریمە، هەروەها هەموو گرتەكانم لە درامای 
كەرك������وك )4( كە لە كەركوك گیراوە، تەواو بووە ئەم 
درامایە لە دەرهێنانی هونەرمەند »ناسر حەسەن«ە.
زۆر بەختەوەرم كە توانیم لە كارێكی ئاوها هونەریدا 
بەش������دار بم، بەتایبەت كە لەگەڵ هونەرمەندانی 
كەركوك كار بكەم و ئاش������نایەتی دروست 
بك������ەم و كارەك������ەش ب������ۆ كەركوكی 
خۆشەویس������ت بێت. بە هی������وام بە 
قۆناغی  بگاتە  كات  كەمتری������ن 
س������ەركەوتوویی  بە  و  مونتاژو 
بگات������ە بەر دی������دەی بینەری 
ب������ە  هەروەه������ا  ك������وردی، 
خۆشەویستانم دەڵێم ئەوانەی 
منیان  نواندنی  ب������ەردەوام 
هانم  و  پەس������ەندە  ل������ەلا 
دەدەن لە بەش������ی س������ێی 
)گەردەلول( دا بەش������دارم 
و چەن������د دیمەنێك������م بۆ 

وێنەگیراوە.
* لەگ������ەڵ مامۆس������تا 
یاسین بەرزنجی بەشداریت 
لە چەند كارێكی هونەریدا 
گونجانە  ئ������ەو  ك������ردووە، 
ئێ������وە و س������ەركەوتنتان لە 
بۆچی  رۆڵ������ەكان  بینینی 

دەگەڕێتەوە؟
-گومان ل������ەوەدا نییە نواندن 
بەخشین و وەرگرتنە لەگەڵ 
بەرامبەردا  ئەكتەری 
ئیتر ئەو نواندنە 
بێت  بەهێز 
ن  ی������ا

بێ هێ������ز ئەگەر هات و نواندنێكی باش������م بەرامبەر 
بكرێت ئ������ەوا هێز دەدات������ە م������ن و نواندنێكی باش 
دەكەم بەپێچەوانەش������ەوە ئەگەر ئەكتەرێكی بێ توانا 
بەرامب������ەرت نواندن ب������كات كار لە ت������ۆش دەكات. 
ئاش������كرایە كاك یاسین قادر بەرزنجی ئەكتەرێكی بە 
تواناو ب������ە ئەزمونە لە بواری نواندن������دا و كارەكەی 
خۆش������دەوێت هەر بۆیە توانیومە نواندنێكی باش������ی 

بەرامبەری بەرجەستە بكەم و خۆشحاڵیشم.
* یاسین بەرزنجی چ وەك ئەكتەر چ وەك مرۆڤێكی 
ئاس������ایی چ رۆڵێكی هەب������ووە لە زیاتر ب������رەودان و 

پەرەپێدانی توانا هونەرییەكانی نەرمین كاوانی؟
-ماموس������تا یاس������ین بەردەوام لە كات������ی كاركردندا 
ڕاوێژم پێ ك������ردووە و بیر و ڕامان گۆڕیوەتەوە و بە 
مامۆستای نواندن ناوم بردووە. بەردەوام بە وشەیەكی 
خۆشحاڵ دەبوم كاتێك كە كچەكەی سەردانی دەكرد 
ل������ە كاتی كاركردن������دا بە دایە گیان ن������اوی دەبرد و 
ئەگەر كچەك������ەی لەوێ نەبوایە منی بە دایە گیان 
بان������گ دەكرد كە ئەوە خۆش������حاڵی دەكردم. یەكیكە 
لەوانەی كە بەردەوام هانم دەدات و نواندنی منی لەلا 
س������ەركەوتووە و پێم دەڵێت ت������ۆ داهاتووی نواندنی لە 
هونەری كوردیدا، بۆیە من سوپاسی دەكەم و هیوای 

لەش ساغی بۆ دەخوازم.
* كارەكانت جورئەتێكی زۆریان پێوە دیارە، هۆكاری 
ئەم جورئەتەی نەرمین كاوانی بۆچی دەگەڕێتەوە؟

- نوان������دن خۆی لە خۆیدا وات������ا جورئەت بەتایبەت 
لە كۆمەڵگایەك������ی وەك كومەڵگای كوردیدا كاتێك 
كەس������ێك بیەوێت ببێتە هونەرمەندێكی ڕاستەقینە و 
كارەكانی سەركەوتوو بێت بە ڕاستگۆیانە بگاتە بینەر 
و بینەریش لێی ڕازی بێت دەبێت ئەو كارەی دەیكات 
وەك خ������ۆی بی������كات دوور بێت ل������ە زۆر لە خۆكردن 
و س������اختەیی پێوە دیار نەبێت. وەك ب������واری نواندن 
من قس������ە دەكەم، وەك ئەكتەر دەبێت بتوانیت هەموو 
كارەكتەرێك بەرجەستە بكەیت و بزانیت بۆچی نواندن 
دەكەیت بۆچی ئەو كارەكتەرە بەرجەس������تە دەكەیت كە 
وەریدەگریت ئەو كات ئامانجی خۆت دەزانیت و تەنها 
بیر لە س������ەركەوتنی كارەك������ەت دەكەیتەوە، بێگومان 

نەرمین كاوانی:

عاشقی شانۆم، بەڵام رەشبینیشم بە رەوشی شانۆ

نەرمین ئەحمەد كاوانی بە بینینی رۆڵەكانی لە شانۆ و دراما سەرنجی بینەرانی بۆ لای خۆی راكێشاوە، نەرمین وەك ئەكتەرێكی بە توانا و جورئەت رۆڵی بەرچاوی لە هونەری 
نواندندا گێڕاوە، ئافرەتی هونەرمەندی شانۆكار، ئەگەر هەشبووبێت رەنگە دەگمەن بن ئەو ئافرەتانەی خۆیان لە قەرەی رۆڵێكی وەك )سەباو( بدەن، بەڵام نەرمین نەك تەنیا پێی 
رازی بوو بەڵكو بەشێوەیەك بەرجەستە و پێشكەشی كرد كە لەلایەن بینەر بە چاوی رێز و بایەخەوە سەیركرا، بە هەمان شێوە لە شانۆگەرییەكانیش هەر رۆڵێكی بینی بێت جێی 

پەنجەی پێوە دیار بووە، نەرمین كاوانی بەمشێوەیە وەڵامی چەند پرسیارێكی گوڵانی دایەوە.

مێینە لە وڵاتی ئێمەدا ئەو بوونەوەرە ژێر دەس������تەیەیە 
كە بە ئاس������تەم دەتوانیت چەند دانەیەك دەست نیشان 

بكەیت ئازا و چاو نەترس بن. 
پاڵپشتی و یارمەتی هاوسەرەكەم چەندە دڵخۆشم دەكات 
ئەوەن������دە و ئەوەندە دڵتەنگم دەكات كە گەیاندومییەتە 
ئەو بڕوایەی كە ئافرەت لە وڵاتی ئێمەدا ئەو مەڕ و 
ماڵاتەن كە بە بێ ش������وان گورگ دەیانخوات، كەواتە 

بەردەوام پێویستیمان بە پیاوێكە بۆ ئەو جورئەتە.
* لەنێ������و كۆمەڵگایەكی وەك كۆمەڵگایەكی كوردی 
جۆرئەتی لەم چەش������نە لایەنی س������لبی یان ئیجابی 

لەسەر كەسایەتی نەرمین كاوانی هەبووە ؟
- بمانەوێ������ت و نەمانەوێ������ت كۆمەڵ������گای كوردی 
كۆمەڵگایەكی چەق بەس������توو و داخراوە كە ئاستەمە 
ژنێك بتوانێت ئەوەن������دە چاونەترس بێت داهێنان بكات 
و لە بوارەكەی خۆیدا سەركەوتوو بێت، بەڵام نەرمین 
كاوانی لە ژیانیدا پشكی شێری بەركەوتووە و توانیومە 
بە هاوكاری هاوس������ەری ئازیزم و ماندووبونێكی زۆرم 
بگەم������ە ئەو بڕوایەی دەبێ������ت كارەكانم بە جورئەتەوە 
بك������ەم بۆیە ئەمە وایكردووە تا ڕادەیەك س������ەركەوتوو 
بم، هەر لەم ڕوانگەیەش������ەوە دەڵێم: »كاریگەرییەكی 
زۆر ئیجاب������ی هەبووە بۆ كەس������ایەتیم«.لێرە و لەوێش 
كەس������انێك بە«بڤە و عەیبە و حەرامە«ی دەزانن » 
بەڵام هیوادارم ئەوانەش تێبگەن كە پێشكەوتنی هەر 

گەلێك بە هونەرەكەیەوە پێناسە دەكرێت.
* هۆی چ بوو لە بەشەكانی پێشتری )گەردەلوول( 
بەش������دار نەبووی، لە بەش������ی س������ێیەمدا نیازی نییە 

بەشداری بكەی؟
- بە خۆشحاڵییەوە لە بەشی 3 گەردەلولدا بەشدارم و 
كەسایەتییەكی جیاواز لە كارەكانی ترم وەرگرتووە بە 

هیوام بتوانم كاری باشی بۆ بكەم.
* هونەرمەند چۆن دەتوانێت سەنگ و پێگەی خۆی 

لەنێو كۆمەڵگادا بپارێزێت؟
- هونەرمەند ئەو كەسێتییەكە لە كۆمەڵگادا پەنجەی 
بۆ ڕادەكێش������رێت و بە نموونە دەهێنرێتەوە و باس������ی 
دەكرێت، بۆیە دەبێت بزانیت چۆن س������ەنگ و پێگەی 
خۆت دەپارێزیت و س������ادە و ئاسایی مامەڵە بكەیت تا 

نموونە بیت بۆ خەڵكی.
* وەك دەڵێن زۆر لە هونەرمەندان تووشی لە خۆبایی 

بوون دەبن، هۆكاری ئەم خۆلێگۆڕانە چییە؟
- بەڵێ لە خۆبایی ب������وون »هەندێك« هونەرمەندی 
كوش������تووە و بچوك������ی كردونەتەوە ل������ەلای خەڵكی، 
خۆشەویس������تی خەڵك و گرنگی������دان بە هونەرمەند لە 
لایەن خەڵكەوە وا دەكات هەندێكیان بەوە لە خۆیان بایی 
بب������ن و خۆیان بە گەورە بێتە بەرچاو، ئەمەش هەڵەیە 
و بە لاڕێ و ون بوون������دا دەیانبات، دەبێت هونەرمەند 
ئ������ەو خۆشەویس������تی و بایەخە بقۆزێت������ەوە و كاری 
جوانتر و داهێنانی زیاتر بكات و هەوڵ بدات س������ادەتر 
هەڵس������وكەوت بكات، چونكە بە ڕاستی هونەرمەند 

موڵكی خەڵكە و بۆ ئەوانیش كار دەكات.
*- لەم ماوەیەدا چەندین فیس������تیڤاڵی ش������انۆیی لە 
سلێمانی بەڕێوەچووە و بەڵام لە هەولێر و دهۆك هیچ 
فیس������تیڤاڵێك نەبووە، ئایا دەكرێ ئەمە بە نیشانەی 

پێشكەوتنی شانۆ دابنێین لەو شارەدا؟
- منی عاش������قی ش������انۆ بە داخەوەم زۆر ڕەشبینیشم 
بەرامبەر جوڵەی شانۆ و فیس������تیڤاڵەكان بە ڕاستی 
كاری زۆر و بۆری و س������ازدانی فیستیڤاڵ »واتای 
پێشكەوتن و كاری باش نییە« نەخێر بەڵكو تەنها پارە 
سەرفكردن و ناونانە بە فیستیڤاڵ و هەر ئەوەندە بڵێن 
فیس������تیڤاڵ ئەنجامدرا« ئیتر بەداخەوە دوای خۆی 
هی������چ جێناهێڵێت و نابێتە هەنگاو لەمەش������دا داوای 

لێبووردن دەكەم.
* هیچ جارێك دەقێكت دەستنیش������انكردووە، بۆ ئەو 

رۆڵەی كە دەیبینی لە كارێكی هونەریدا؟
- نەخێر ج������ارێ ئێمەی كورد نەگەیش������توینەتە ئەو 
ئاس������تە، ب������ەڵام جێگەی خۆش������حاڵییە نووس������ەرێك 
بەتایبەتی كاراكتەرێك بۆ من بنوسێت و من نواندنی 

بكەم.
* نەرمین كاوانی زیاتر لە ش������انۆ سەركەوتووترە یان 

دراما؟
- بێگومان ش������انۆ، بەڵام بە داخەوە ش������انۆ و كاری 
ج������دی نییە تا كاری تێ������دا بكەم بۆی������ە هەوڵمداوە 
تواناكانم لە بەردەم كامێرادا بەرجەستە بكەم بە هیوام 

بتوانم سەركەوتوو بم.
* دەستنیش������انكردنت بۆ پێشكەش كردنی بەرنامەی 

)من جیاوازم( چۆن بوو؟
- من بە سروش������تی خۆم وا دروست بووم كە ناگەڕێم 
بە دوای كاردا ئەمەش لە«ل������ە خۆ ڕازی بوونمەوە 
نیی������ە« بەڵكو بوونیادم وا خوڵق������اوە و گونجاوترە لە 
كوێ پێویس������تە هەبم و لە كارێكدا بەشدار بم دەبێت 
داوا بكرێم منیش بەڕێ������زەوە ئەگەر توانیم هاوكاری 

دەكەم.
بۆ بەرنام������ەی »من جیاوازم« سوپاس������یان دەكەم 
منیان دەست نیشانكرد و پێیان وتم منیش قبوڵم كرد 
لێرەوە سوپاس������ی كاك زەهاوی و بەشداربووانی ئەو 
بەرنامەیە دەكەم بە ڕاس������تی ئەزموونێكی بەسوود و 

كاتێكی خۆش بوو.
*بەبێ مەرج رازی بووی لەم بەرنامەیەدا بەش������دار 

بی؟
- تەنها مەرجم، ئازادیم ب������وو لە«بەڵێ و نەخێر«ە 
كانمدا بە خۆش������حاڵییەوە بەرنامەكە ئازادانە تیایدا 

وەڵام دەدرایەوە. 
* پێتوایە توانیبێتت بۆش������ایی )بەلقیس دۆسكی( 

پڕ بكەیتەوە؟
- م������ن و دكت������ۆرە هەریەكەم������ان كەس������ایەتی و 
تایبەتمەندی خۆم������ان هەیە نكۆڵی ناكرێت دكتۆرە 
كەس������ێكی دەم بە خەندە و قسە خۆش بوو و بە توانا 
بوو لە دەربڕینەكانیدا، هی������وادارم منیش توانیبیتم 
خزمەتێك������ی بچوكی گەنجە بەش������داربووەكانم كرد 

بێت.
* ئێستا زۆر لە هونەرمەندان روو لە پێشكەشكردنی 
بەرنامەی تەلەفزیۆنی دەكەن، نەرمین كاوانی چۆن 

دەڕوانێتە ئەم دیاردەیە؟
- ئاس������اییە لە هەموو دونی������ادا هونەرمەند بەرنامە 
پێش������كەش دەكات گرنگ ئەوەیە بەرنامەیەك بێت 
هونەرمەندەكە بتوانێت لە ڕێگەیەوە خزمەت هەم بە 
خۆی هەم بە خەڵكی بگەیەنێت نەك وەك بوكەڵەیەك 
ب������ۆ جوانی و هونەرەكەی وەك ڕیكلام بە كار بهێنن 

پێویستە بەشداری چالاكانەی هەبێت. 

كچ������ە گۆرانیبێ������ژی كۆلۆمبی 
ش������اكیرا  لوبنانی،  بەرەچەڵ������ەك 
ئەڵمانیا  ل������ە  ك������ەوا  رایگەیان������د 
نامینێت������ەوە ب������ۆ س������ەیر كردن������ی 
مۆندیالی ئافرەتان كە لەو وڵاتە ساز 
دەكرێت، چونكە تەنیا گرنگی بە تۆپی 

پێی پیاوان دەدات.
شاكیرا روونی كردەوە تۆپی پێی ئافرەتان زۆر 
سەرنجم راناكێشێت، بە بەراورد لەگەڵ تۆپی 
پێی پیاوان. ئەوەش������ی نەشاردەوە كە زیاتر 
لەب������ەر خاتری جی������رارد پیكێی یاریزانی 
یانەی بەرش������ەلۆنە زیاتر سەیری تۆپی 
پێ دەكات، بەڵام ش������اكیرا ئەوەش������ی 
راگەیاند كە لە دڵ������ەوە حەز دەكات 
هەڵب������ژاردەی ئافرەتانی كۆلۆمبیا 
بهێنێت  بەدەست  جامەكە  بتوانێت 
هەرچەن������دە ئەمە یەك������ەم جارە 
بەش������داری ل������ەم مۆندیال������ەدا 

دەكات.

هونەرمەن������دی موزیكژەن ن������ازم عەلی رایگەیاند ك������ە دوای ماوەیەك لە 
كار كردن ئێس������تا س������یدییە نوێیەكەی ئامادەیە كە چەندین پارچە مۆسیقای 

فۆلكلۆری رەسەنی كوردی لە خۆ دەگرێت.
نازم عەلی لە پەیوەندیەكیدا لەگەڵ گوڵان گوتی: ئەم س������یدییە نوێیە چەند 
پارچە مۆس������یقایەكی هونەرمەندانی كورد عەلی مەردان، نەسرین شێروانی، 
حوس������ێن عەلی، شەماڵ س������ائیب و عیس������ا بەرواری لە خۆ دەگرێت، ئێستا 
س������یدییەكە ئامادەیە و خۆم بە تەنیا هەموو ئامێرەكانم ژەنیوە لە عود و قانون 
و دەف و چەلۆ و شمش������اڵیش، نوێكردنەوەی ئەم پارچە مۆس������یقایانەش وەك 
وەفایەكە بۆ ئەم هونەرمەندە نەمرانە كە لە سەردەمە جیاجیاكاندا و بە هەموو 

شێوەیەك خزمەتی هونەری كوردییان كردووە.
هونەرمەند نازم عەلی ئەوەشی راگەیاند ئەوەی مابێت لە كارەكانی سیدییەكە 

تەنیا دیاریكردنی ناوێكە كە تا ئێستا ناوم بۆی دانەناوە.

ماڵپەڕی )TMZ(ی ئەمریك������ی بڵاویكردەوە كە كچە هونەرمەندی 
رۆژێك ئەمریكی سیلینا گۆمێزی تەمەن 18 ساڵ بەر لە چەند 

لە ناكاو نەخۆش كەوت و لە نەخۆشخانە مایەوە
دوای ئەنجامدانی چەند پش������كنینێك دەركەوت 

ك������ە ه������ۆكاری نەخۆش������ییەكەی بریتییە لە 
بەرزبوونەوەی فشاری خوێن، نەك سكپڕی 

وەك ئەوەی پێشتر راگەیەندرابوو، بەڵام 
هۆكاری بەرزبوونەوەی فشاری خوێنی 
ئاشكرا نەبوو، پێش چەند رۆژێكیش لەم 
رووداوە سیلینا بە چەند كەسێكی نزیك 
خۆی راگەیاندبوو كە ماوەیەك هەس������ت 

بە سەر ئێشەیەكی زۆر دەكات.

هۆكاری نەخۆش كەوتنی سیلینا گۆمیز چی بوو؟

ئاڤان و حەمە رەئوف كەركوكی لە رۆژی جیهانی مۆسیقادا

شاكیرا، تۆپی 
پێی ئافرەتان 
سەرنجم 
راناكێشێت

هونەرمەند حەمە رەئوف كەركوكی رایگەیاند بە نیازە لە ئایندەیەكی نزیكدا 
بە بەش������داری چەند هونەرمەندێكی دیكە كۆنسێرتێكی گۆرانی لە شاری 

سلێمانی ساز بكات.
حەمە رەئوف دەربارەی ئەو كۆنسێرتە زیاتر گوتی: 
كەلەپوری  بەڕێوەبەرایەتی  لەلایەن  كۆنسێرتە 
كوردی ئەنجام دەدرێت بەبۆنەی رۆژی 
جیهانی مۆسیقاوە و هەر یەكە لە 

هونەرمەندان ئاڤان جەمال و س������وارە محەمەد و مەحمود محەمەد بەشداری 
تێدا دەكەن، گۆرانییەكانیش لەش������ێوەی ئەو كۆنسێرتانە دەبن كە تا ئێستا بە 

هاوبەشی لەگەڵ هونەرمەند ئاڤان جەمال پێشكەشی كردوون.
 سەبارەت بە بەرهەمی داهاتووش������ی گوتی: بێگومان هونەرمەند هەمیشە  
بیر لە بڵاوكردنەوەی بەرهەمی نوێ دەكاتەوە، بەڵام ئێس������تا هیچ شتێكی وا 
نییە كە ش������ایەنی باس كردن بێت، بەڵام لە كاتی خۆیدا هەر ش������تێكی نوێ 

هەبێت رایدەگەیەنم. 

بەرهەمی نوێی هونەرمەند 
نازم عەلی ئامادەیە

هونەرمەن������د هەڤاڵ ئیبراهیم رایگەیاند ئێس������تا 
چەن������د گۆرانییەكی نوێ������ی ئامادەیە بۆ تۆمار 
ك������ردن و بڵاوكردنەوە، بەڵام تاك������و كۆمپانیایەك 
نەبێ ئەركی سپۆنسەری و بڵاوكردنەوەی بگرێتە 

ئەستۆ ئەوا دەست بە تۆمار كردنیان ناكات.
هەڤاڵ ئیبراهیم لە لێدوانێكیدا بۆ گوڵان ئەوەشی 
راگەیاند كە مەسەلەی سپۆنسەری یان لە ئەستۆ 
گرتنی بەرهەمەكەم لەلای������ەن كۆمپانیایەك یان 
لایەنێكی هونەری بەلای من������ەوە زۆر گرنگە، 
بۆیە ه������ەر كاتێ������ك لەگ������ەڵ كۆمپانیایەك یان 
دەزگایەكی هونەری گەیش������تمە رێكەوتنێك ئەوا 
كاری زیاتری بۆ دەكەم و هەوڵدەدەم شتێكی باش 
و پڕ بەها پێشكەش بە جەماوەرەكەم بكەم و دڵیان 

بە بەرهەمێكی نوێ خۆش بكەم.
دەربارەی كار و چالاكییە هونەرییەكانی خۆی، 
هەڤ������اڵ ئیبراهی������م رایگەیاند ك������ەوا بڕیارە ئەم 
هەفتەیە ئاهەنگێكی خێزانی لە ش������اری دهۆك 
ئەنجام بدات، هەروەها خۆیشی ئامادە دەكات بۆ 
فیستیڤاڵێكی هونەری كە بڕیار وایە بەم نزیكانە 

لە كوردستان ساز بكرێت.

هەڤاڵیش چاوەڕێی 
كۆمپانیایەكە بۆ 

بڵاوكردنەوەی بەرهەمەكەی

كۆتایی  ل���ۆك���ە  ه���ون���ەرم���ەن���د 
ب���ە ك���ارەك���ان���ی ه��ێ��ن��ا ك���ە دوو 
یەكێكیان  ن��ۆێ��ن،  ئ��ەل��ب��وم��ی 
لە  ك��ە  س��ۆران��ی  زاراوەی  ب��ە 
پ��ێ��ك��ه��ات��ووە و  12 گ���ۆران���ی 
لەلایەن  میلۆدیەكانی  سەرجەم 
زاهیر(  )هەڵكەوت  هونەرمەند 

دانراوە.
بڕیارە لە ئایندەیەكی نزیكدا چەند 

بەرهەمە  ئ��ەم  گۆرانییەكی 
كلیپ  ڤیدیۆ  بەشێوەی 

ت�������ۆم�������ار ب�����ك�����ات، 
بە  ئەلبوومێكیشی 
كرمانجی  زارەوەی 
دان����اوە، ك��ە ل��ە 9 
پێكهاتووەو  ت��راك 
س������������ەرج������������ەم 
نی  كا یە د میلۆ
ئەلبوومەش  ئەو 
ل����������ەلای����������ەن 
ند  مە ر نە هو
ت  و ڵكە هە (
زاه���������ی���������ر( 

هەروەها  دان�������راوە، 
تراكەكانی  ل��ە  ی��ەك��ێ��ك 
ئەم ئەلبومەی بە زمانی 
پێشتر  كە  وت��ووەو  فارسی 
هەروەها  ك���رای���ەوە،  ب�ڵ�او 
لە  ڕایگەیاند  زاهیر  لۆكە 
پێشوومدا  ئەلبومەكانی 
چ��ەن��د گ��ۆران��ی��ی��ەك��م بە 
زاراوەی كرمانجی وتووە، 
ب��اش زانی  بە  وام  ب��ەڵام 
گشت  ب��ك��ەم  ئەلبومێك 
گۆرانییەكانی بە زاراوەی 
هیوادارم  و  بن  كرمانجی 
ج��ێ��گ��ای ڕەزام����ەن����دی 

هەموو لایەك بێت.

هونەرمەندانی كورد

س������ەبارەت بەم پرسە هونەرمەند حەسەن شەریف 
بەمش������ێوەیە رای خۆی دەربڕی: بە ڕاس������تی 
ئەم������ە بابەتێكی گرنگە، بەڕای تایبەتی خۆم 
هۆكارەكەی دەگەڕێتەوە بۆ لایەنە سیاس������ییە 
كوردییەكان، چونكە بۆ ماوەیەكی زۆر بوو لە 
ئەوروپا ئەو ئاهەنگ و كۆنس������ێرتانەی كە ساز 
دەكران راستە هونەرمەندەكان كورد بوون، بەڵام 
دوو دیالیكتی پێوە دیار بوو بەجۆرێك هەستت 
دەكرد كە هونەرمەندێك������ی دهۆك رەنگە وەك 
پێویست لای خەڵكی هەولێر و سلێمانی ناسراو 
نەبێت و بەپێچەوانەش������ەوە، ئێستا ئەم دیاردەیە 

خەریكە نامینێت.
ناس������راو بوونی هونەرمەندانی كورد لە دەرەوەی 
سنوورەكانی كوردستان كارێكی زۆر پێویستە، 
بەڵام ئەمەش پەیوەستە بە خۆشەویستی و رێز 
گرتنی میللەتی كورد لە هونەرمەندانی خۆی، 
بۆچی تا ئێستا هونەرمەندانی ئێمە ناوبانگیان 
نیی������ە، دەتوانم دەی������ان هونەرمەند ب������ە نموونە 
بهێنم������ەوە كە دەتوانن لە هەم������وو پارچەكانی 
كوردس������تان و لە دەرەوەی كوردستان ئاهەنگ 
و كۆنس������ێرتی گەورە س������از بك������ەن، بەڵام ئەو 
گرنگی و بایەخ پێدانەی لایەنە پەیوەندارەكانی 
كوردس������تان بە خەڵكانی بێگان������ەی دەدەن بە 
هونەرمەند و كەسایەتییە ناودار و ناسراوەكانی 
كوردی نادەن، ئێمە لێرە هەوڵی زۆرمانداوە كە 
جگە ل������ەوەی كوردەكان فێ������ر بكەین گوێ لە 
هونەر و مۆس������یقای رەسەنی خۆیان بگرن، لە 
هەمانكاتدا كارێك������ی وا بكەین بیانییەكانیش 
گ������وێ لە هون������ەری ئێمە بگرن و ئاش������نا بن 
پێی، هەروەه������ا هەوڵمانداوە هونەرمەندی كورد 
لای خەڵكەكەی خۆشەویس������ت بێت و ئیدی لە 
چوارچێوەی پروپاگەندە دەربچن، بەڵام بەداخەوە 
بەرژەوەندییە تەسكەكان  لەبەر  دیسان دەیڵێمەوە 
نەتوانراوە ئەو كارە وەك پێویس������ت بكرێت، من 
وەك حەسەن ش������ەریف هەست دەكەم ئەو كۆتەم 
ش������كاندووە، بۆ من هی������چ جیاوازییەك نییە، 
ه������ەوڵ دەدەم بە دەنگی خۆم دڵی هەر دایك و 

كۆرپەیەكی كورد خۆش بكەم.
بادینان  ناوچەی  گۆرانیبێ������ژی  هونەرمەندی 
)هەڤ������اڵ ئیبراهیم( لەمبارەیەوە بەم ش������ێوەیە 
هات������ە ئاخاوتن و گوتی: )پێموایە تا ئێس������تا 
س������وودیان  لە 70%  ك������ورد،  هونەرمەندان������ی 
ل������ە ناوبانگی خۆی������ان وەرنەگرت������ووە، چونكە 
هونەرەكەمان نەگەیش������تۆتە ئەو ئاستە، جگە 
لەوانەش هونەرمەندانی ئێمە تا ئێستا ئەو ئاستە 
هونەریی������ان نەبووە بتوان������ن بازاڕێك بۆ خۆیان 
پەیدا بكەن، من وەك ) هەڤاڵ( تا ئێستا هیچ 

سوودێكم لە ناوبانگی خۆم وەرنەگرتووە(.
هونەرمەندانی ك������ورد پێویس������تە دوورنەبن لە 
جەماوەر و ناز نەكەن و پێویس������تە لە پڕۆگرامە 
هونەری������ەكان و لێدوان ب������ۆ رۆژنامەكان خۆیان 
بەدوور نەگرن، چونك������ە ئێمەی هونەرمەند بە 

جەم������اوەر و گوێگرانی هونەریی������ەوە جوانین، 
ئەگ������ەر ئەوان نەب������ن ئێمە گۆران������ی بۆ كێ 

دەڵێن؟!.
هەڤاڵ ئیبراهیم  دەربارەی هەبوونی بەڕێوەبەری 
كاری هونەری بۆ هونەرمەند تا چەند پێویستە 
دەڵێ������ت: پێموایە هەبوون������ی بەڕێوەبەری كاری 
هونەری بۆ هونەرمەندان كارێكی پێویس������تەو 
ئەتەكێتی رێكخستنی كارە بۆ هونەرمەندەكە، 
بەڵام پێموای������ە هونەرمەندێك ئەگ������ەر ئەوەندە 
ناوبانگ و بەرهەم������ی چاكی هونەری نەبێت 
بەڕێوەب������ەری هونەری بۆچییە، بەڵام بەداخەوە 
لای ئێمە هەندێك گۆرانیبێژ بەڕێوەبەری كاری 
هونەری������ان بۆ خۆیان داناوە كە هەر پێویس������ت 
ناكات، جگ������ە لەوەش وای لێهاتووە كەس������ێك 
وەڵامی تەلەفۆنی هونەرمەندەكە دەداتەوە دەڵێ 
فەرموو من بەڕێوەب������ەری كارە هونەرییەكانی 
ئ������ەو هونەرمەن������دەم، ئاخر لە هەم������وو دونیادا 
بەڕێوەب������ەری كاری هونەری كاری ئەوە نییە، 
بەڵكو ئیش و كاری بەڕێوەبەری كاری هونەری 
بریتییە لە رێكخستنی كارە هونەرییەكانی ئەو 
بۆندانەی بۆ ئەلب������وم و كلیپەكانی دەكرێت، یا 
سازدانی كۆنس������ێرتەكانی، بۆیە پێموایە ئیش 
و كاری بەڕێوەبەری كاری هونەری پێویس������تە 
دیار بێت، ئەگەر پێویست بكات هونەرمەندەكە 

هەیبێت. 
هونەرمەن������د لوقمان س������ەلیم وتی: خۆی ئەمە 
دیاردەیە بۆتە دیاردەیەكی چاولێكەری لەنێوان 
هونەرمەندان������ی كورد كەچاو لە هونەرمەندانی 
تورك و فارس و عەرەب دەكەن، دەتوانم بڵێم ئەم 
دیاردەیە لەزۆربەی وڵات������ەكان هەیە . ئێمەش 
بەناوبانگ  حەز دەكەین هونەرمەندمان هەبێت 
بێت لەنێو خەڵك، ب������ەڵام بەناو بانگییەكەكەی 
لەسەر ئاستی هونەرەكەی بێت نەوەك ناوەكەی 
بۆش بێت. دەبێت هونەرمەند زیاد لەپێویس������ت 
خەم������ی هونەرەكەی بخوات ن������ەوەك ناوبانگی 
بتوانێت ژێرخانی هونەرەكەی بەرەو پێش ببات 
من لەگ������ەڵ ئەوەنیم بەتەنیا بۆناوبانگ كاری 
هونەری بكرێت چونكە لەئایندە بەرپرسیاردەبێت 

بەرامبەر بەهونەرەكەی خۆیەوە.
لوقمان دەڵێت )س������ەیرم پێدێ������ت ڕێزم هەیە بۆ 
ئەوهونەرمەندانەی كەئێس������تا لەم شێوەیان هەیە 
بەڵام زیات������ر ئەم دیاردەیە بۆت������ە چاولێكەری 
بەڕای من بوونی بەڕێوەبەری كار هێشتا زووە 

بۆ هونەرمەندانی ئێمە(. 
ئ������ەو  دەڵێ������ت:  ڕەس������ول  ت������ارا  هونەرمەن������د 
هونەرمەندانەی كە بەشێوەیكی كاتی ناوبانگیان 
هەیە بەوان������ە ناڵێین هونەرمەند . بەڕاس������تی 
ئەگەر هونەرمەند بی لەوكاتە دەست پێدەكەی 
تاژیانت مابێ لەتوانات هەبێ كاری هونەری 
بكەی. بەداخەوە لە لای ئێمە ئەم ش������تانە زۆر 
كەمە لەڕاگەیاندنەكان بەهەموو كەسێك دەڵێن 
هونەرمەند، كەس������ەكە هێش������تا گۆرانی نەوتوە 

دەڵێن پرێس كۆنفراس������ی هەی������ە، بۆیە من بەو 
ج������ۆرە هونەرمەندە كاتیانە ناڵێ������م هونەرمەند. 
لەكوردستان بواری گۆرانی ووتن زۆر هەژارە، 
بۆیە هەموو كەس پێی دەوێرێت هەركەسە لەلای 
خۆیەوە گۆرانی دەڵێت. زۆرجار شەرم دەكەم بڵێم 
گۆرانیبێژم، چونكە بە ڕاس������تی گۆرانیبێژی 
زۆر خرا پ هاتۆتە نێو دونیای هونەری، ئێستا 
كۆمەڵێك هونەرمەند هەن من حەز ناكەم قسەیان 
لەس������ەر بكەم . ئەو هونەرمەندانەی كە كاتین 
تا ئێس������تا نازانن بەڕێوەبەری كار چییە تەنیا 
تەلەفۆنێكیان هەیەو دەیدەنە دەس������ت كەسێكی 
تر. خۆی بەڕێوەبەری كار ش������تێكی زۆر باشە 
هەتبێ چونكە ئێستا كەسی زۆر بێ ئەزموون 
هەن لە بواری هون������ەری ڕاگەیاندن كار دەكەن 
بۆیە پێویس������تە یەكێك هەبێت كارەكانت بۆبكات 

بەس دەبێت كەسێكی شارەزابێت.
هونەرمەندی موزیكژەن سەید ئەحمەد رەواندزی 
دەڵێ������ت: زۆرن ئ������ەو هونەرمەندانەی ئەمڕۆ لە 
ب������واری گۆرانیدا كار دەكەن ب������ۆ خزمەتكردن 
ب������ە هونەری كوردی كار دەك������ەن، بەناوبانگی 
هونەرمەن������د و كار ك������ردن ب������ۆ پەی������دا كردنی 
ناوبانگ دوو شتی لە یەكتر جیاوازن، هەندێك 
لە گۆرانیبێژانمان هەیە گەیشتوونەتە لۆتكەی 
داهێنان، ئەمانە بە كارە جوانەكانی خۆیان لەسەر 
ئاستی هەر چوار پارچەی كوردستان ناسراون و 
وایانك������ردووە كە گۆرانییەكانیان لەناو خەڵك بە 
زیندوویی بمینێتەوە، بەڵام بە داخەوە هەندێك لە 
گۆرانیبێژانمان بەتایبەتی گەنجەكان تەنیا دوو 
گۆرانیان هەیە، دەبینی جامی ئۆتۆمبیلەكەی 
رەش كردووە و بەڕێوەبەری كاری بۆ خۆی داناوە، 
ئەگەر كەس������ێك تەلەفۆنی بۆ بكا رەنگە خۆی 
وەڵام نەداتەوە، ئەم������ە جۆرێكە لە )لەخۆبایی 
بوون( و بەو كارەی دەیكەن ناز بەسەر خەڵكەوە 
دەكەن و جۆرێكە لە لوتبەرزی و جیاكردنەوەی 
خۆیانە لە خەڵكانی ت������ر، بەجۆرێك هەندێكیان 
لە ماڵیش نایەن������ە دەرەوە، بەپێچەوانەوە ئەگەر 
م������رۆڤ چەند زانیاری و زانس������تی زیاتر بێت 
لە ب������واری گۆرانی و مۆس������یقا دەبێ زۆر بە 
سادەیی و ساكاری هەڵسوكەوت لەگەڵ خەڵك 
بكات و زیاتر بچێتە ناو خەڵك، ئامۆژگاریم بۆ 
ئەوانەی������ە كە زیاتر بچنە ناو خەڵك تاكو خۆیان 
زیاتر رۆش������نبیر بكەن و زانیاری وەربگرن و لە 
ئاهەنگ و كۆڕ و كۆبوونەوەكاندا بەش������دار بن، 
دانانی بەڕێوەبەری كار ب������ۆ ئەم هونەرمەندانە 
بەكارێكی نەش������یاو دادەنێم، ئ������ەو هونەرمەندە 
پێویستی بە بەڕێوەبەری كار هەیە كە سالانە 10 
كۆنس������ێرتی هەبێت رەنگە لەبەر سەرقاڵ بوونی 
نەتوانێت خۆی گش������ت كارەكانی خۆی بەڕێوە 
ببات ئەو كات كەسێك دادەنێت كە كارەكانی بۆ 
ئەنجام بدات و كار ئاس������انی بۆ بكات، یان ئەو 

هونەرمەندانەی زیاتر لە كارێك ئەنجام دەدەن.

